
Nd. 702. Frumvarp til laga [155. mál]
um námslán og námsstyrki.

(Eftir 2. umr. í Nd., 23. apríl.)

Samhljóða þskj. 192 með þessum breytingum:

3. gr. hljóðar svo:
Opinber aðstoð við námsmenn skv. lögum þessum skal nægja hverjum námsmanni til að

standa straum af eðlilegum náms- og framfærslukostnaði þegar eðlilegt tillit hefur verið
tekið til fjölskyldustærðar, framfærslukostnaðar þar sem nám er stundað, tekna námsmanna
og maka hans, lengdar árlegs námstíma og annarra atriða er áhrif kunna að hafa á fjár-
hagsstöðu námsmanns. Nánari ákvæði um úthlutun námslána og styrkja skulu sett Í reglu-
gerð.

Þeir, sem eiga rétt á láni samkvæmt lögum þessum, skulu eiga kost á aðild að Söfnunar-
sjóði lífeyrisréttinda. Lánasjóður skal standa honum skil á iðgjaldshluta lánþega ásamt
mótframlagi sínu er telst viðbót við lán eins og það annars reiknast. Það rýrir ekki rétt
námsmanns tillánsfyrirgreiðslu úr Lánasjóði sem svarar þeim hluta, er nemur iðgjaldi að
Söfnunarsjóði, þótt hann taki ekki námslán til framfærslu sér eða námskostnaðar.

7. gr. hljóðar svo:
Lán úr sjóðnum skulu verðtryggð. Verðtryggingin er miðuð við breytingar á lánskjara-

vísitölu Seðlabanka Íslands, sbr. lög nr. 13/1979. Reiknast verðtryggingin frá fyrsta degi
næsta mánaðar eftir að lán er tekið eða einstakir hlutar þess greiddir út til fyrsta dags þess
mánaðar er greiðsla fer fram.

Verði breyting á grundvelli lánskjaravísitölu eða útreikningi hennar skal þriggja manna
nefnd ákveða hvernig vísitölur skv. nýjum og breyttum grundvelli skulu tengdar eldri vísitöl-
um. Nefndin skal þannig skipuð að Seðlabanki Íslands tilnefnir einn mann, Hæstiréttur al. 'r]

en hagstofustjóri skal vera formaður nefndarinnar.
Endurgreiðsla lána hefst þremur árum eftir námslok en sjóðsstjórnin skal skilgreina

nánar hvað telja beri námslok í þessu sambandi. Ári eftir námslok skal námsmanni tilkynnt
upphæð heildarskuldar og sú vísitala sem samsvarar raungildi hennar. Ábyrgð ábyrgðar-
manns skv. 3. mgr. 6. gr. getur fallið niður þegar fyrsta greiðsla hefur að fullu verið innt af
hendi, enda setji lánþegi aðra tryggingu fyrir lánum, sem stjórn sjóðsins metur fullnægjandi.

Sjóðsstjórn er heimilt að veita námsmönnum námsaðstoð til bráðabirgða með víxil-
kaupum gegn venjulegum víxilvöxtum og ábyrgð tveggja manna, sbr. I. mgr. 6. gr., til að
greiða tímabundinn námskostnað, enda fullnægi námsmenn almennum skilyrðum til náms-
aðstoðar. Víxlarnir skulu annaðhvort endurgreiðast í reiðufé eða með námsaðstoð sem veitt
verður síðar skv. almennum reglum.

8. gr. hljóðar svo:
Árleg endurgreiðsla af skuldabréfi skv. 3. mgr. 7. gr. ákvarðast í tvennu lagi. Annars

vegar er föst greiðsla sem innheimt er á fyrri hluta ársins og hins vegar viðbótar-reiðsia sem
innheimtist á síðari hluta ársins og er háð tekjum fyrra árs.

Föst ársgreiðsla er kr. I 200 miðað við lánskjaravísitölu 135 nema eftirstöðvar láns,
ásamt verðbótum, séu lægri. Þessi upphæð breytist á hverju ári í hlutfalli við lánskjaravísitölu
I. janúar hvers árs.



Viðbótargreiðsla miðast við ákveðinn hundraðshluta af útsvarsstofni næsta árs á undan
endurgreiðsluári. Hundraðshluti þessi er 3,75'1., margfaldaður samkvæmt hlutfallslegri
breytingu á lánskjaravísitölu frá I. júlí á tekjuöflunarári til I. júlí á endurgreiðsluári. Frá
þessum hundraðshluta af útsvarsstofni dregst fasta greiðslan skv. 2. mgr.

Endurgreiðslum skal ljúka ekki síðar en 40 árum eftir að þær hefjast og eru eftirstöðvar
lánsins þá óafturkræfar. sbr. þó ákvæði 1 1. gr. um vanskil og vantalningu tekna. Endur-
greiðslur skulu standa yfir í 5 ár hið skemmsta, þó þannig að það skerði ekki fasta greiðslu
skv. 2. mgr.

Stjórn Línasjóðs er heimilt að veita undanþágu frá árlegri endurgreiðslu skv. 2. og 3.
mgr. ef skyndilegar og verulegar breytingar verða á högum lánþega milli ára, t. d. ef hann
veikist alvarlega eða verður fyrir slysi er skerðir til muna ráðstöfunarfé hans og möguleika til
að afla tekna. Stjórninni er ennfremur heimilt að veita undanþágu frá fastriársgreiðslu skv.
2. mgr. ef nám, atvinnuleysi, veikindi, þungun, umönnun barna eða aðrar sambærilegar
ást.eður valda verulegum fjárhagsörðugleikum hjá lánþega eða fjölskyldu hans.

Lánþegi er sækir um undanþágu skv. 5. mgr. skal leggja fyrir sjóðsstjórn ítarlegar
upplýsingar um eignir sínar, lífeyri og önnur atriði er stjórnin telur máli skipta. Undanþága
frá árlegri endurgreiðslu getur verið annaðhvort að hluta eða öllu leyti, eftir atvikum.

Heimilt er að endurgreiða lán örar en mælt er fyrir um í 2. og 3. mgr.

12. gr. hljóðar svo:
Stjórn Línasjóðsins er heimilt að veita aðstöðujöfnunarstyrki til námsmanna sem verða

ao kosta sig fjarri eigin heimili sínu vegna náms sem er aðstoðarhæft skv. 1. og 2. gr.
.Iöfnunarstyrki til námsmanna á Íslandi skal ákveða með tilliti til ferðakostnaðar og hús-
næðiskostnaðar á dvalarstað.

Fé þVI sem veitt er á fjárlögum til námsstyrkja skal m. a. varið til þess að vega upp á
móti kostnaðarauka hjá þeim námsmönnum sem fara utan til náms og skulu þeir að jafnaði
ganga fyrir er stunda nám sem ekki verður stundað hérlendis.

Sé námsmanni vegna örorku sinnar, framfærslu barna sinna eða maka eða af öðrum
astæðum illmögulegt að dómi sjóðsstjórnar að stunda nám sitt að fullnýttri lánaheimild má
veita honum aukalán eða styrk úr sjóðnum, enda verði höfð hliðsjón af þeim bótum sem
hann fær samkvæmt gildandi tryggingalöggjöf.


